
የሥራ ob ጥበቃዎችን በተመለከተ የሚነሱ 
የተለመዱ ጥያቄዎች 

 
ጥያቄ: ሰራተኞች ከክፍያ ጋር የሚሰጥ እረፍት በሚወስዱበት ወቅት ምን የስራ ጥበቃ አላቸው? 
መልስ: ሰራተኞች ከክፍያ ጋር የሚሰጥ እረፍት ከመውሰዳቸው በፊት በቀጣሪያቸው ስር በትንሹ 
ለ90 ተከታታይ ቀናት ተቀጥረው ከሰሩ ከእረፍቱ በፊት ወደነበሩበት የስራ መደብ የመመለስ 
መብት አላቸው። 90 ቀናቱ ማንኛውንም ሰራተኛው ለስራ ያልተመደበባቸውን ሆኖም በአሰሪው 
ቅጥር ስር ሆኖ የቀጠለባቸውን ቀናት ያጠቃልላሉ።   
 
ጥያቄ: አንድ ሰራተኛ ከክፍያ ጋር የሚሰጥ እረፍት ጥቅማ ጥቅሞቹን ከተከለከለ የሥራ ጥበቃ 
የማግኘት መብት አለው? 
መልስ: አንድ ሰራተኛ የተፈቀዱ ከክፍያ ጋር የሚሰጥ እረፍት ጥቅማ ጥቅሞች ያልሆነ እረፍት 
ከወሰደ ከክፍያ ጋር በሚሰጥ እረፍት ስር የስራ ጥበቃ አይኖረውም። ሆኖም ሰራተኛው በሌላ ህግ 
ስር የስራ ጥበቃ ይኖረዋል እንዲሁም ይህን በተመለከተ ጠበቃ ለማማከር ወይም የኦሬገን 
የሰራተኛና አሰሪ እና ኢንዱስትሪዎች ቢሮን/ Oregon Bureau of Labor & Industries 
(BOLI) ለማናገር ሊፈልግ ይችላል።  
 
ጥያቄ:  “ተመጣጣኝ የስራ መደብ?” ተደርጎ ሊቆጠር የሚችለው ምንድን ነው? 
መልስ:  “ተመጣጣኝ ” የስራ መደብ በመሰረታዊነት ከስራ ቅጥር ጥቅማ ጥቅሞች እና ክፍያ ጋር 
በተያያዘ በብዙ መልኩ ከሰራተኛው የቀድሞ የስራ መደብ ጋር አንድ አይነት የሆነ እና ልዩ 
መብቶችን፣ ጉርሻዎችን እና ደረጃዎችን ጨምሮ ተመሳሳይ የስራ ሁኔታዎችን የሚይዝ ስራ ነው። 
ስራው ተመጣጣኝ ክህሎትን፣ ጥረት፣ ኃላፊነትና ስልጣንን የሚፈልጉ በከፍተኛ ደረጃ ተመሳሳይ 
ወይም አንድ አይነት ተግባሮችና ኃላፊነቶችን መያዝ አለበት።  
 
ጥያቄ: ያለ የስራ መደብ ምንድን ነው? 
መልስ: ያለ የስራ መደብ ክፍት የሆነና በቋሚነት በሰራተኛ ያልተሞላ የስራ መደብ ነው። 
 
ጥያቄ: አሰሪው ሰራተኛው ከክፍያ ጋር የሚሰጥ እረፍት በወሰደበት ወቅት የሰራተኛውን የስራ 
መደብ በሌላ ሰው ቢሞላ ምን ይሆናል? 
መልስ: አሰሪው ሰራተኛው ከክፍያ ጋር ከሚሰጥ እረፍቱ በሚመለስበት ወቅት ለሰራተኛው ከእረፍቱ 
በፊት የነበረውን የስራ መደብ መልሶ መስጠት አለበት። ይህ የሚሆነው የስራ መደቡ አሁንም ካለ 
ወይም አሰሪው ሰራተኛው እረፍት በወሰደበት ወቅት የስራ መደቡን በተተኪ ሰራተኛ የሚሞላው ከሆነ 
ነው። 

https://www.oregon.gov/boli/pages/index.aspx

የስራ መደቡ ከዚህ በኋላ የማይኖር ከሆነ ሰራተኛው ማንኛውንም ያለ ተመሳሳይ የስራ ቅጥር ጥቅማ 
ጥቅሞች፣ ክፍያ፣ እና ሌሎች የስራ ቅጥር ድንጋጌዎችና ሁኔታዎችን የሚይዝ የስራ መደብ የማግኘት 
መብት አለው።  
 
ተመጣጣኝ የስራ መደብ በሰራተኛው የቀድሞ የስራ ቦታ ላይ የማይኖር ከሆነ ትላልቅ አሰሪዎች 
(በአማካኝ 25 ወይም ከዚያ በላይ ሰራተኞች ያሏቸው አሰሪዎች) ይህ የስራ መደብ የሚገኝ ከሆነ 
ከሰራተኛው የቀድሞ የስራ ቦታ በ50 ማይሎች ርቀት ውስጥ በሚገኝ የስራ ቦታ ላይ ማንኛውንም 
ተመጣጣኝ የስራ መደብ ለሰራተኛው መስጠት አለባቸው። (ለአነስተኛ ቀጣሪዎች ቀጣዩን ጥያቄ 
ይመልከቱ)። 
 
ጥያቄ: አሰሪው አነስተኛ ቀጣሪ ተደርጎ የሚቆጠር ከሆነ እና የሰራተኛው የሥራ መደብ ከዚህ በኋላ 
የማይኖር ከሆነስ ምን ይሆናል? 
መልስ: ለአነስተኛ አሰሪ (ከ25 በታች ሰራተኞች ያሉት) በብቁ ሰራተኛ የተያዘ የስራ መደብ ከዚህ በኋላ 
የማይኖር ከሆነ አሰሪው በስራው ፍላጎቶች ላይ ተመስርቶ በራሱ ውሳኔ ለብቁ ሰራተኛው ተመሳሳይ 
ተግባሮች እና ተመሳሳይ የስራ ቅጥር ጥቅማ ጥቅሞችና ክፍያን የሚይዝ ሌላ የስራ መደብ ሊሰጠው 
ይችላል። ይህም የቀድሞውን የስራ መደብ ልዩ መብቶችን፣ ጉርሻዎችን እና ደረጃን ጨምሮ ተመሳሳይ 
የስራ ሁኔታዎችን መስጠትን ያካትታል። 
 
ጥያቄ: አሰሪዎች ለሰራተኞች የስራ ጥበቃ የማግኘት መብት እንዳላቸው እና የአድልዎና የበቀል 
ድርጊቶች የተከለከሉ መሆናቸውን ማሳወቅ ይጠበቅባቸዋል? 
መልስ: አዎ። አሰሪዎች ለሰራተኞች ከክፍያ ጋር ከሚሰጥ እረፍት ጋር በተያያዘ መብቶቻቸውን እና 
ግዴታቸውን የሚገልጽ የጽሁፍ ማስታወቂያ መስጠት ይጠበቅባቸዋል (የማስታወቂያ ፖስተሮችን 
ከክፍያ ጋር የሚሰጥ እረፍት የኦሬጎን ድረገጽ ላይ ማግኘት ይችላሉ)። ይህ ማስታወቂያ የሥራ ጥበቃ 
የማግኘት መብትን እና አንድ ሰራተኛ ከክፍያ ጋር የሚሰጥ እረፍት ለመውሰድ በመጠየቁ ምክንያት 
ከሚደርስበት የሰራተኞች የአድልዎና የበቀል ድርጊቶች ጥበቃ የማግኘት መብትን ማጠቃለል አለበት። 
ማስታወቂያው በተጨማሪም ሰራተኛው በአሰሪው ጥሰት ምክንያት በአሰሪው ላይ የፍትሀ ብሄር 
ክርክር የመመስረት ወይም ቅሬታውን ለBOLI የማስመዝገብ መብት ያለው መሆኑን ማሳወቅ 
አለበት። አሰሪዎች ለሰራተኞች በዋናነት አሰሪዎች ከሰራተኞች ጋር ግንኙነት ለማድረግ 
በሚጠቀሙባቸው ቋንቋዎች ማስታወቂያዎችን መስጠት አለባቸው። 
 
ጥያቄ: ሰራተኞች ለአሰሪያቸው 90 ቀናት ከመስራታቸው በፊት ከክፍያ ጋር የሚሰጥ እረፍት 
የሚወስዱ ከሆነ የስራ ጥበቃ የማግኘት መብት ይኖራቸዋል? የ90 ቀናት ቅጥራቸውን ካጠናቀቁ 
በኋላም የስራ ቅጥራቸው የሚቀጥል ከሆነስ? 

https://paidleave.oregon.gov/resources/resources.html
https://www.oregon.gov/boli/pages/index.aspx

መልስ: ከክፍያ ጋር በሚሰጥ እረፍት ስር የላቸውም ሆኖም በሌላ ህጎች ስር ሊኖራቸው ይችላል። 
ከክፍያ ጋር በሚሰጥ እረፍት ስር አንድ ሰራተኛ የሥራ ጥበቃ ለማግኘት ከክፍያ ጋር የሚሰጥ እረፍት 
ከመውሰዱ በፊት ቢያንስ ለ90 ተከታታይ ቀናት ለአሰሪው መስራት አለበት። ለምሳሌ፡ ሰራተኛው 
ለአሰሪው 80 ቀናት ከሰራ በኋላ ከክፍያ ጋር የሚሰጥ እረፍት እንዲሰጠው የሚያመለክት ከሆነ 
ለሰራተኛው ከክፍያ ጋር የሚሰጥ እረፍቱ መፈቀድ አለበት ሆኖም አሰሪው የሰራተኛውን የስራ መደብ 
የመጠበቅ ግዴታ የለበትም። 
 
ጥያቄ: አንድ ሰራተኛ ለአሰሪው 90 ቀናት ከመስራቱ በፊት እረፍት የሚወስድ ከሆነ እና አሰሪው 
የስራ ቅጥሩን የሚያቋርጥበት ወይም የሚያቆምበት ከሆነ ቅጥሩ የተቋረጠበት ሰራተኛ ምን ማድረግ 
ይችላል?   
መልስ: አንድ አሰሪ ሰራተኛው ከክፍያ ጋር የሚሰጥ እረፍት በመውሰዱ ምክንያት በሰራተኛው ላይ 
አድልዎ ማድረግ የለበትም። ሆኖም ሰራተኛው ለአሰሪው ቢያንስ 90 ቀናት እስከሚሰራ ድረስ ከክፍያ 
ጋር የሚሰጥ እረፍት ህግ ለሰራተኛው ስራ ጥበቃ አያደርግለትም። ሰራተኛው የስራ ቅጥሩ በተሳሳተ 
መልኩ እንደተቋረጠበት ካመነ ሰራተኛው ይህን በተመለከተ ጠበቃ ለማናገር ወይም BOLIን ለማናገር 
ሊፈልግ ይችላል።  
 
ጥያቄ: ሰራተኛው ለአሰሪው ከክፍያ ጋር የሚሰጥ እረፍት ለመውሰድ ማቀዱን የሚገልጽ 
ማስታወቂያ ከሰጠ እና አሰሪው ሰራተኛውን በዚህ ምክንያት ከስራው የሚያባርረው ከሆነ ሰራተኛው 
ማንኛውም መብቶች ይኖሩታል? 
መልስ: አዎ፤ ለአንድ አሰሪ ሰራተኛው ከክፍያ ጋር የሚሰጥ እረፍት ለመውሰድ በመጠየቁ ምክንያት 
በሰራተኛው ላይ የበቀል እርምጃ መውሰድ ወይም ሰራተኛውን በማንኛውም መልኩ ማግለል ህገወጥ 
የስራ ቅጥር አሰራር ነው። ሰራተኞች ለፍርድ ቤት የፍትሀ ብሔር ክስ ሊያቀርቡ ወይም ቅሬታቸውን ለ 
BOLI ሊያስመዘግቡ ይችላሉ።  
 
ጥያቄ: አሰሪዬ ከክፍያ ጋር ከሚሰጥ እረፍቴ ስመለስ ከእረፍቱ በፊት የነበረኝን የስራ መደብ መልሶ 
የማይሰጠኝ ከሆነ ምን ማድረግ እችላለሁ? 
መልስ: አሰሪዎ ከክፍያ ጋር የሚሰጥ እረፍት ከመውሰድዎ በፊት የነበርዎትን የስራ መደብ መልሶ 
የማይሰጥዎ ከሆነ በአሰሪዎ ላይ በፍርድ ቤት የፍትሀ ብሄር ክስ የመመስረት ወይም ቅሬታዎን ለ 
BOLI የማስመዝገብ መብት አልዎት።  
 
ጥያቄ: ከክፍያ ጋር የሚሰጥ እረፍት በመጠየቄ ምክንያት ፍትሀዊ አያያዝ እንዳልተደረገልኝ፣ አድልዎ 
እንደተደረገብኝ ካመንኩ፣ ወይም የበቀል እርምጃ ከተወሰደብኝ ወይም የስራ ቅጥሬ ከተቋረጠ ምን 
ማድረግ እችላለሁ? 

https://www.oregon.gov/boli/pages/index.aspx
https://www.oregon.gov/boli/pages/index.aspx
https://www.oregon.gov/boli/pages/index.aspx

መልስ: ለፍርድ ቤት የፍትሀ ብሔር ክስ ሊያቀርቡ ወይም ቅሬታዎን ለ BOLI ሊያስመዘግቡ ይችላሉ። 
ለአሰሪው እርስዎ ከክፍያ ጋር የሚሰጥ እረፍት ወይም ከክፍያ ጋር የሚሰጥ እረፍት ጥቅማ ጥቅሞችን 
በመጠየቅዎ ምከንያት በእርስዎ ላይ አድልዎ ማድረግ ወይም የበቀል እርምጃ መውሰድ ሕገወጥ ነው።  
 
ጥያቄ: ለአንድ አሰሪ አንድ ዓመት የሰራ ሰራተኛ ከክፍያ ጋር የሚሰጥ እረፍት ከሚወስድባቸው 90 
ቀናት በፊት የዓመት እረፍት የሚወስድ ከሆነ ሰራተኛው የስራ ጥበቃ ይደረግለታል? 
መልስ: አዎ። ሰራተኛው በዚያ ጊዜ ውስጥ የዓመት እረፍት ቢወስድም እንኳ ለአሰሪው ከ90 ተከታታይ 
ቀናት በላይ ሰርቷል።   
 
ጥያቄ: አንድ ሰራተኛ ከክፍያ ጋር የሚሰጥ እረፍቱን በወሰደበት ወቅት የጤና ጥቅማ ጥቅሞቹ 
ይጠበቁለታል? 
መልስ: አዎ። (ለአሰሪው ለ90 ተከታታይ ቀናት የሰራ) ሰራተኛ ከክፍያ ጋር የሚሰጥ እረፍት 
በሚወስድበት ወቅት አሰሪው ለሰራተኛው እረፍቱን ከመውሰዱ በፊት የነበሩትን ተመሳሳይ የጤና 
እንክብካቤ ጥቅማ ጥቅሞች መጠበቅ አለበት። ሰራተኛው ከክፍያ ጋር የሚሰጥ እረፍቱን በወሰደበት 
ወቅትም መደበኛ የጤና መድን ዋስትና አረቦኖች መዋጮዎቹን ማዋጣት መቀጠል አለበት።   
 
ጥያቄ: አንድ ሰራተኛ ከክፍያ ጋር የሚሰጥ እረፍት በወሰደበት ጊዜ ውስጥ አሰሪው የሰራተኛውን 
የስራ ቦታ መቀየር ይችላል? 
መልስ: አዎ፤ አሰሪው ለሰራተኛው ከክፍያ ጋር የሚሰጥ እረፍት በመውሰዱ ምክንያት የተለየ አያያዝ 
እስካላደረገ ድረስ። አሰሪው ውሳኔው ሰራተኛው ከክፍያ ጋር የሚሰጥ እረፍት ባይወስድም እንኳን 
ተመሳሳይ እንደሆነ ማሳየት ከቻለ የሰራተኛውን የስራ ቦታ ሊቀይር ይችላል። 
 
ጥያቄ: ሰራተኛው ከክፍያ ጋር የሚሰጥ እረፍት በወሰደበት ጊዜ ውስጥ ስራው የሚዘጋ ከሆነ 
ጥበቃዎች አሉ? 
መልስ: የሉም። ከክፍያ ጋር በሚሰጥ እረፍት ስር የሚደረጉ የስራ ጥበቃዎች ሰራተኛው በጠቅላላ ቅነሳ 
ወይም የስራ ሽግሽግ ምክንያት በማንኛውም መልኩ ስራውን የሚያጣ ከሆነ በዚህ ላይ ተግባራዊ 
አይሆኑም።  ሆኖም አሰሪው ሰራተኛውን ከክፍያ ጋር የሚሰጥ እረፍት በመውሰዱ ምክንያት 
ሰራተኛውን በልዩ ሁኔታ በሚቀነሱ ሰራተኞች ውስጥ ማካተት አይችልም።  
 
ከዚህ በተጨማሪም አንድ ሰራተኛ ስራው የሚዘጋ ከሆነ ወይም ሰራተኛው በጠቅላላ ቅነሳ 
ምክንያት የሚቀነስ ከሆነ ከክፍያ ጋር የሚሰጥ እረፍት ጥቅማ ጥቅሞቹን ሊያጣ ይችላል። ከክፍያ 
ጋር ለሚሰጥ እረፍት ብቁ ለመሆን አንድ ሰራተኛ አሁን ተቀጥሮ እየሰራ መሆን አለበት። ሰራተኛው 
ከክፍያ ጋር የሚሰጥ እረፍት የሚወስድ ከሆነ ይህን ማሳወቅ አለበት።  

https://www.oregon.gov/boli/pages/index.aspx

